6 нчы сыйныфта үткәрелгән татар әдәбиятыннан  ачык дәрес   эшкәртмәсе.

( рус төркеме)

Тема: Икмәк – тормышның нигезе.

Максатлар: 1) Укучыларга икмәкнең каян килеп чыгуы, икмәк турында мәгълүмат бирү.

                     2) Икмәк турында мәкальләр табу, аларны аңлату. Диалогик һәм монологик сөйләмне үстерү.

3) Укучыларда икмәккә карата кадер-хөрмәт хисен тәрбияләү.

Җиһазлау: дәреслек, рәсем – икмәк сүрәте, язылган мәкальләр, текст битләре.

Дәрес барышы:

1.Оештыру моменты.

· Исәнмесез, укучылар! Хәерле көн!

· Хәлләрегез ничек?

· Бүген ничәнче февраль? 

· Атнаның кайсы көне?

· Ә һава торышы ничек?

· Яхшы, сыйныфта кем юк?

· Ә хәзер нинди дәрес бара?

· Ә бүген сездә ничә дәрес?

2. Фонетик күнегү.
· Ә хәзер һәрвакыттагыча фонетик күнегү эшләп алабыз. Бүген [г] һәм [к] хәрефләренә ясарбыз. ( га-гә, го-гө, гу-гү, гы-ге, ги; ка-кә, ко-кө, ку-кү, кы-ке, ки).

· Бу иҗекләр кергән сүзләр әйтегез һәм тәрҗемә итегез.

Темага кереш. - Укучылар, тактага карагыз әле. Анда нинди рәсем сурәтләнгән? (Икмәк рәсеме) һәм  “Икмәк – тормышның нигезе” дигән мәкаль язылган. Бу  татар халкының мәкале. Һәм икмәк турында бик дөрес әйтелгән.  Ә ни өчен икәнен дәрес ахырында үзегез үк әйтерсез.

3. Өй эшен тикшерү.

· Ә сезгә өй эшенә икмәк турында мәкальләр табып килергә кирәк иде. Русча да, татарча да. Ягез, кем ниндине табып килде?

-   Ни чәчсәң, шуны урырсың.  Икмәк кешеләрнең изге ашы. Җирне икмәк күтәрә. Икмәк игенченең җан җылысы. Ә сез бу мәкальләрне ничек аңлыйсыз? (тактада язылган).
4. Актуальләштерү.

· Укучылар, ә икмәк каян килеп чыккан? Әйдәгез узган дәрестәге укылган текстны искә төшереп алыйк: 1) Ашлык ничә мең еллар чамасы барлыкка килгән? ( 16 мең еллар чамасы элек). 2) Аны башта ничек ашаганнар? (чи килеш). 3) Ә соңыннан нәрсә эшләргә өйрәнгәннәр? (аны таш белән уып, суда чылатырга). 4) Кайсы илдә камыр әчетү юлын уйлап тапканнар? (Борынгы Мисырда). 5) Аннары бу сер кемнәргә күчә? (грекларга һәм римлыларга).

5. Теманы дәвам итү.

1) - Укучылар, безнең дәреслектә икмәк турында бик матур шигырь дә бар. Хәзер мин сезгә аны укып күрсәтәм. Дәреслекнең 169 нчы бите.

Икмәк безнең – кешеләрнең         
Сөйләгәннәр, җирне, имеш,

Иң беренче изге ашы.
                    Китлар, филләр күтәрә дип,

Якты кояшлы тормышның, 
          Ә чынлыкта җирнең үзен

Кешеләрнең нигез ташы.
 Икмәк кенә күтәрә бит.


Роберт Миңнуллин.

· Ә хәзер үзегез укыгыз һәм тәрҗемә итегез. ( 1 укучы сәнгатьле укый).

2) - Ә безгә Лилия белән Денис бу шигырьне ятлап та килгәннәр. Әйдәгез аларны тыңлап үтик.

3) - Ә хәзер 166 нчы биттәге 4 биремне карыйк. Монда кирәкле реплиеаларны куеп, диалог төзергә кушканнар. Кем тели? (берничә укучы).

4) – Икмәк турында тагын бик матур хикәя бар. Мин текст битләрен сезгә хәзер таратам, һәм без аны укып китәрбез. Ләкин аны укыганчы аңлашылмаган берничә сүзне карап китик. (тактада язылган).

Иң башлап – вначале

Җан бирүче – дающая душу

Яшәтүче – дающая жизнь на существование

Тереклек - живность

Төшенчә - понятие

мәгънә - смысл

әһәмият - значение

ипи сыныгы – кусок хлеба

рәнҗер - обидется

шомлана идек - тревожились

Ипекәй.

      Бала теле ачылганда иң башлап кайсы сүзне әйтә: “әннә” диме, әллә “мәм-мәм” дип әйтәме?.. Кайсын гына әйтмәсен, “әннә”белән “мәм-мәм” адәм баласының иң беренче сүзләре – шушы сүзләр белән аның теле ачыла. Ана һәм ризык. Ризык – адәм баласы өчен ана шикелле үк иң кадерле нәрсә. Ана – җан бирүче, ә ризык – яшәтүче. Ана һәм ризыктан башка җир йөзендә тереклек булмас иде. Күрәсез, бу ике төшенчәнең мәгънәсе һәм әһәмияте никадәр тирән, никадәр зур!

      Ризык дигәнебез, ул барыннан да элек, икмәк. Икмәк барлык ризыклардан өстен тора, бик күп ризыклар икмәктән башлана, икмәккә кайтып кала.

      Татар халкында исә икмәккә хөрмәт аеруча зур иде. “ипекәй” дип йөртә иде ул аны... Әгәр урамда ипи сыныгы ятканын күрсә, ул аны, иренмичә иелеп алып бүрәнә ярыгына кыстырып китә иде. Ипи валчыгын таптаудан курка иделәр, икмәк безгә рәнҗер, бездән китәр, килмәс дип шомлана идек... Хәзер андый шомланулар бетте, әмма хөрмәт калырга тиеш.

      Икмәкне кешеләр тир түгеп табалар. Икмәк үстерү – авыр эш, бик күп хезмәт, тәҗрибә, тырышлык сорый ул...
· Ә хәзер берәр җөмләләп укыйбыз һәм тәрҗемә итеп барабыз. Рәттән башладык.

5) – Сорауларга җавап бирик:

-Ике әһәмиятле төшенчә нинди? 

-Алардан башка җир йөзендә тереклек булыр идеме? 

-Татар халкы нәрсә дип шомлана иде?

-Икмәк үстерү җиңел эшме?

6) Ә хәзер кроссворд чишеп алыйк (тактада).


[image: image1.emf]                                                              5 .         4 .    У                         1.    И  Г  Е  Н  Ч  Е    К       2 .  К  Ы  Р     М   Ш        Ә        3. Т  Р  А  К  Т  О  Р            -     Кырларда , басуларда кем икмәкне җыя? (игенче)   -   Поле сүзе татарча ничек була? (к ыр)   -   Нинди машина кыр эшләре белән шөгыль лә нә? (трактор)   -   Иң кир ә кле, кадерле ашамлыкларныц берсе ул... (икмәк)   -   Урожай татарча ничек була? (уңыш)   6.   Ө й эше бирү.   -   Укылган текст буенча, эчтәлекне сөйл ә ргә әзерләнеп килергә.   7.   Йомгак.   -   Укучылар,   әйдәгез  яң адан  тактада  язылган  мәкальне  укыйк.   Дөрес   язылганмы бу мәкаль? Ни өчен?   -   Ә йе, чыннан да, икмәксез дөньяда яшәп булмый. Ул безнең тормышның   нигезе, онытмагыз моны укучылар!   8.   Билгеләр кую, саубуллашу.  


